
КОМИ РЕСПУБЛИКАСА ВЕСЬКӦДЛАН КОТЫРЛÖН Ш У Ö М
Ӧтувъя канму экзамен дасьтӧм да нуӧдӧм кузя Коми Республикаса Веськӧдлан котыр бердын координационнӧй сӧвет йылысь 
  Коми Республикаын ӧтувъя канму экзамен дасьтӧм да нуӧдӧм вылӧ колана условиеяс лӧсьӧдӧм кузя Коми Республикаса олӧмӧ пӧртысь власьт органъяслысь да Коми Республикаын меставывса асвеськӧдлан органъяслысь удж ладмӧдӧм могысь Коми Республикаса Веськӧдлан котыр шуис:

1. Лӧсьӧдны Ӧтувъя канму экзамен дасьтӧм да нуӧдӧм кузя Коми Республикаса Веськӧдлан котыр бердын координационнӧй сӧвет да вынсьӧдны сы лыдӧ пырысьясӧс 1 №-а содтӧдын индӧм серти.

2. Вынсьӧдны Ӧтувъя канму экзамен дасьтӧм да нуӧдӧм кузя Коми Республикаса Веськӧдлан котыр бердын координационнӧй сӧвет йылысь положение 2 №-а содтӧдын индӧм серти.
3. Тайö шуöм збыльмöдöм бöрся видзöдны Коми Республикаса Юралысьöс вежысь Т.Н. Николаевалы.
Коми Республикаса Юралысьлысь
 могъяс  недыр  олӧмӧ пӧртысь                                               В. Гайзер

ВЫНСЬӦДӦМА
Коми Республикаса Веськӧдлан котырлӧн 
2014 во рака тӧлысь 25 лунся 117 №-а шуӧмӧн
(1 №-а содтӧд)
Ӧтувъя канму экзамен дасьтӧм да нуӧдӧм кузя Коми Республикаса Веськӧдлан котыр бердын координационнӧй сӧветӧ
ПЫРЫСЬЯС
	Т.Н. Николаева 
	-
	Коми Республикаса Юралысьӧс вежысь (Координационнӧй сӧветса веськӧдлысь)

	В.В. Шарков 

	-
	Коми Республикаса йӧзӧс велӧдан министр (Координационнӧй сӧветса веськӧдлысьӧс вежысь)

	Н.И. Студиград 
	-
	Коми Республикаса йӧзӧс велӧдан министрӧс вежысь (Координационнӧй сӧветса веськӧдлысьӧс вежысь)

	О.Ю. Мазанова 
	-
	Коми Республикаса йӧзӧс велӧдан министерстволӧн ӧтувъя велӧдан юкӧнса начальник (Координационнӧй сӧветса секретар) 

	Я.С. Бордюг 
	-
	Коми Республикаса йӧзлысь дзоньвидзалун видзан министр

	И.П. Брагина 
	-
	Коми Республикаса печать да юӧр сетан агентствоса юрнуӧдысь

	А.А. Коновалов 
	-
	Коми Республикаын пытшкӧс делӧяс министрӧс вежысь, полицияса начальник (сёрнитчӧм серти)

	С.А. Моисеева-Архипова 


	-
	Коми Республикаса йӧзӧс велӧдан министерстволӧн велӧдан юкӧнын дӧзьӧр да контроль кузя веськӧдланінса начальник 

	Е.В. Попова 
	-
	“Велӧдӧмлысь качество донъялан республиканскӧй юӧр шӧрин” Коми Республикалӧн асшӧрлуна канму учреждениеса директор (сёрнитчӧм серти)

	А.И. Ручка 
	-
	“Сыктывкар” кар кытшса муниципальнӧй юкӧнлӧн администрацияса юралысьӧс вежысь  (сёрнитчӧм серти)

	А.Н. Самоделкин 
	-
	Коми Республикаса транспорт да промышленносьт сӧвмӧдан министр   

	В.А. Тучнолобова 
	-
	Коми Республикалӧн прокуратураса тыр арлыдтӧмъяслӧн да том йӧзлӧн удж кузя  начальник (сёрнитчӧм серти) 

	О.А. Холопов 
	-
	“Кулӧмдін” муниципальнӧй районса муниципальнӧй юкӧнлӧн администрацияса йӧзӧс велӧдӧмӧн веськӧдланінса начальник (сёрнитчӧм серти)

	А.С. Хуциев 
	-
	“Ростелеком” восьса акционер котырлӧн Коми филиалса директор (сёрнитчӧм серти)

	Н.Д. Цхадая 

	-
	Коми Республикаын вузъясса ректоръяслӧн Сӧветса веськӧдлысь, “Ухтаса техническӧй канму университет”  вылыс тшупӧда уджсикасӧ велӧдан федеральнӧй канму сьӧмкуд учреждениеса ректор (сёрнитчӧм серти)

	В.В. Шукюрова 
	-
	“Воркута” кар кытшса муниципальнӧй юкӧнлӧн администрацияса йӧзӧс велӧдӧмӧн веськӧдланінса начальник (сёрнитчӧм серти).  


ВЫНСЬӦДӦМА
Коми Республикаса Веськӧдлан котырлӧн 
2014 во рака тӧлысь 25 лунся 117 №-а шуӧмӧн
(2 №-а содтӧд)
Ӧтувъя канму экзамен дасьтӧм да нуӧдӧм кузя Коми Республикаса Веськӧдлан котыр бердын координационнӧй сӧвет йылысь
ПОЛОЖЕНИЕ
1. Тайӧ Пӧрадокыс урчитӧ Коми Республикаын ӧтувъя канму экзамен дасьтӧм да нуӧдӧм кузя Коми Республикаса Веськӧдлан котыр бердын координационнӧй сӧветлӧн уджын пӧрадок (водзӧ – Координационнӧй сӧвет).

2. Координационнӧй сӧвет лоӧ Коми Республикаса Веськӧдлан котыр бердын сӧвещательнӧй да туйдысь органӧн, кутшӧмӧс лӧсьӧдӧма Коми Республикаын ӧтувъя канму экзамен (водзӧ – ӦКЭ) бура нуӧдӧм вылӧ, ӦКЭ котыртӧм да нуӧдӧм дорӧ ӧтувъя матыстчӧмъяс могмӧдӧм вылӧ колана условиеяс дасьтӧм кузя Коми Республикаса олӧмӧ пӧртысь власьт органъяслысь да Коми Республикаын меставывса асвеськӧдлан органъяслысь ӧтувъя удж ладмӧдӧм могысь. 
3. Аслас уджын  Координационнӧй сӧвет кутчысьӧ Россия Федерацияса Оланподулӧ, Россия Федерацияса федеральнӧй оланпасъясӧ да мукӧд нормативнӧй инӧда актӧ, Коми Республикаса Оланподулӧ, Коми Республикаса оланпасъясӧ да мукӧд нормативнӧй инӧда актӧ, а сідзжӧ тайӧ Положениеӧ. 

4. Координационнӧй сӧветӧ пырӧны Координационнӧй сӧветса веськӧдлысь,  Координационнӧй сӧветса веськӧдлысьӧс вежысьяс, Координационнӧй сӧветса секретар да пырысьяс.

5. Координационнӧй сӧвет котыртчӧ Коми Республикаса йӧзӧс велӧдан министерствоӧс да Коми Республикаса мукӧд олӧмӧ пӧртысь власьт  органӧс, Коми Республикаын меставывса асвеськӧдлан органъясӧс, мукӧд канму органӧс, шӧр тшупӧда муниципальнӧй общеобразовательнӧй организацияясӧс, улыс тшупӧда ӧтувъя, шӧр тшупӧда ӧтувъя да вылыс тшупӧда велӧдан канму организацияясӧс, ӧтйӧза организацияясӧс, педагогическӧй йӧзкотырӧс петкӧдлысьясысь.

6.  Координационнӧй сӧветлысь лыдсӧ вынсьӧдӧ да вежлалӧ Коми Республикаса Веськӧдлан котыр.
7. Координационнӧй сӧветлӧн шӧр могъясӧн лоӧны:

1) Коми Республикаса олӧмӧ пӧртысь власьт органъяслысь, Коми Республикаын меставывса асвеськӧдлан органъяслысь, ӧтйӧза ӧтувъяслысь да организацияяслысь, а сідзжӧ чина йӧзлысь Коми Республика мутасын ӦКЭ котыртан да нуӧдан юалӧмъяс решитӧмын ведомствокостса ӧтувъя удж могмӧдӧм;

2) Коми Республика мутасын ӦКЭ нуӧдӧм бӧрся видзӧдӧм могмӧдӧм;

3)  ӦКЭ котыртігӧн да нуӧдігӧн юӧр видзанног могмӧдӧм кузя уджъяс  ладмӧдӧм;

4) ӦКЭ нуӧдігӧн ӧтувъя юӧр гӧгӧртаслысь удж могмӧдӧм;
5) Коми Республика мутасын ӦКЭ котыртӧмын да нуӧдӧмын ресурсъясӧн, сьӧмӧн да технологическӧя могмӧдан механизмъяс бурмӧдӧм кузя вӧзйӧмъяс дасьтӧм;

8. Координационнӧй сӧвет сы водзӧ сувтӧдӧм могъяс серти збыльмӧдӧ татшӧм уджмогъяс:

1) могмӧдӧ ӦКЭ нуӧдан быд тшупӧдын инӧд видзан органъяслысь, дзоньвидзалун видзан, транспорт, связь,  энергияӧн могмӧдан, пӧжарысь видзан учреждениеяслысь ведомствокостса ӧтувъя удж;

2) видлалӧ да донъялӧ ӦКЭ нуӧдӧмлӧн медшӧр тшупӧдъяс збыльмӧдӧм кузя удж,  пыртӧ Коми Республика мутасын ӦКЭ котыртан да нуӧдан механизмъяс бурмӧдӧм кузя вӧзйӧмъяс;

3) видлалӧ Координационнӧй сӧветлӧн чукӧртчылӧмъяс вылын Коми Республика мутасын ӦКЭ котыртӧм да нуӧдӧм йылысь юалӧмъяс;

4) лӧсьӧдӧ Коми Республика мутасын ӦКЭ котыртӧм могмӧдан, ресурсъясӧн, сьӧмӧн да технологическӧя могмӧдан механизм;

5)  пырӧдчӧ ӦКЭ котыртӧмын да нуӧдӧмын юалӧмъяс кузя инӧда актъяслысь балаяс лӧсьӧдӧмӧ;

6)  лӧсьӧдӧ ӦКЭ котыртӧм да нуӧдӧм кузя торъя юалӧмъяс решитӧм вылӧ уджалысь чукӧръясӧс;

7)  дасьтӧ ӦКЭ котыртігӧн да нуӧдігӧн юӧр видзанног могмӧдӧм кузя вӧзйӧмъяс.

9. Уджмогъяс збыльмӧдӧм могысь Координационнӧй сӧветлӧн эм инӧд:

1) урчитӧм пӧрадок серти корны да босьтны Коми Республика мутасын ӦКЭ котыртысь да нуӧдысь став участниксяньыс юӧртан да мукӧд материал юалӧмъяс кузя, кутшӧмъяс пырӧны Координационнӧй сӧветлӧн компетенцияӧ;

2) урчитӧм пӧрадок серти кыскыны Координационнӧй сӧветлӧн уджӧ министерствоясӧс да Коми Республикаса олӧмӧ пӧртысь власьтлӧн мукӧд органӧс, Коми Республикаын меставывса асвеськӧдлан органъясӧс петкӧдлысьясӧс;

3)  Координационнӧй сӧветлӧн чукӧртчылӧмъяс вылын кывзыны муниципальнӧй юкӧнъясса, ӧтувъя да уджсикасӧ велӧдан организацияясса юрнуӧдысьясӧс да специалистъясӧс, а сідзжӧ чина йӧзӧс юалӧмъяс кузя, кутшӧмъяс пырӧны Координационнӧй сӧветлӧн компетенцияӧ;

4) урчитӧм пӧрадок серти сетны Коми Республикаса Веськӧдлан котырӧ Координационнӧй сӧветлӧн могъяс збыльмӧдӧм вылӧ индӧм вӧзйӧмъяс;

5) Координационнӧй сӧветӧ пырысьясӧс мӧдӧдлыны ӦКЭ котыртӧмкӧд да нуӧдӧмкӧд йитчӧм юалӧмъяс кузя сёрнитӧмъяс, конференцияяс да семинаръяс вылӧ, кутшӧмъясӧс нуӧдӧны Россия Федерацияса йӧзӧс велӧдан да наука министерство, Коми Республикаса канму власьт органъяс, Коми Республикаын меставывса асвеськӧдлан органъяс, наука да мукӧд организация;

6) участвуйтны йӧзӧс юӧртан средствояс пыр ӦКЭ пырӧдчысьяслы юӧр отсӧг сетӧмын.

10. Координационнӧй сӧветлӧн удж нуӧдсьӧ чукӧртчылӧмъяс формаын, кутшӧмъяс мунӧны Координационнӧй сӧветса веськӧдлысьӧн вынсьӧдӧм уджлӧн план-график серти.

Координационнӧй сӧветлӧн чукӧртчылӧмъяс мунӧны кварталын ӧтиысь оз этшаджык.  Координационнӧй сӧветса веськӧдлысьлӧн помшуӧм серти нуӧдӧны Координационнӧй сӧветлысь ӧчередьтӧм чукӧртчылӧмъяс.

11. Координационнӧй сӧветса веськӧдлысь, а абу кӧ сійӧ –  Координационнӧй сӧветса веськӧдлысьӧс вежысьяс пӧвстысь ӧти:

1) котыртӧ  Координационнӧй сӧветлысь уджсӧ;

2) урчитӧ  Координационнӧй сӧветлысь чукӧртчылӧмъяс нуӧдан ин да кад, а сідзжӧ Координационнӧй сӧветлӧн чукӧртчылӧмъяслысь сёрнитанторсӧ;
3) нуӧдӧ Координационнӧй сӧветлысь чукӧртчӧм;
4) Координационнӧй сӧвет нимсянь кырымалӧ документъяс;

5) сеталӧ Координационнӧй сӧветса секретарлы, Координационнӧй сӧветӧ пырысьяслы быть вӧчӧм вылӧ тшӧктӧмъяс.

12. Координационнӧй сӧветса секретар:

1) юӧртӧ Координационнӧй сӧветӧ пырысьяслы Координационнӧй сӧветлӧн чукӧртчылӧм нуӧдан кадпас, кад, ин, лунся уджтас йылысь;

2) лӧсьӧдӧ Координационнӧй сӧветлӧн чукӧртчылӧмъяслысь сёрнигижӧдъяс;

3) дасьтӧ Координационнӧй сӧветлӧн чукӧртчылӧмъяс кежлӧ материалъяс;

4) нуӧдӧ Координационнӧй сӧветлысь документация.

13.
Координационнӧй сӧветлӧн чукӧртчылӧм вылӧ позьӧ корны гражданскӧй йӧзкотыр институъясӧс, наукаса да педагогикаса йӧзӧс петкӧдлысьясӧс.

14. Координационнӧй сӧветлысь уджсӧ котыртӧ да могмӧдӧ юӧрӧн Коми Республикаса йӧзӧс велӧдан министерство.

15. Координационнӧй сӧветлысь чукӧртчылӧм нуӧдӧм могысь Координационнӧй сӧветлӧн чукӧртчылӧм нуӧдан лунӧдз вит уджалан лунысь оз сёрӧнджык Координационнӧй сӧветса веськӧдлысь индӧ чукӧртчылӧм нуӧдан кадпас, кад да ин, лӧсялана помшуӧм примитӧмӧн вынсьӧдӧ лунся уджтас. Тайӧ пунктын индӧм помшуӧмсӧ гижӧда формаын пасйӧ Координационнӧй сӧветса секретар.
Тайӧ пунктын индӧм помшуӧм примитан лунсянь ӧти уджалан лунӧн Координационнӧй сӧветса секретар гижӧда формаӧн тӧдмӧдӧ Координационнӧй сӧветӧ пырысьясӧс.
16. Координационнӧй сӧветлӧн чукӧртчылӧм лоӧ инӧда, лоӧны кӧ сэні  Координационнӧй сӧветӧ пырысьяс джынсьысь оз этшаджыкӧн.
17. Координационнӧй сӧветлысь чукӧртчылӧм нуӧдӧ Координационнӧй сӧветса веськӧдлысь, а абу кӧ сійӧ либӧ сылӧн тшӧктӧм серти – Координационнӧй сӧветса веськӧдлысьӧс вежысьяс пӧвстысь ӧти.
18. Координационнӧй сӧветлӧн помшуӧмъяс примитӧны восьса гӧлӧсуйтӧмӧн чукӧртчылӧм вылӧ локтӧм Координационнӧй сӧветӧ пырысьяслӧн унджык гӧлӧсӧн да юӧртӧ найӧс Координационнӧй сӧветса чукӧртчылӧм вылын веськӧдлысь. 
Гӧлӧсуйтігӧн кӧ артмӧ ӧтмында гӧлӧс, Координационнӧй сӧветса чукӧртчылӧм вылын юрнуӧдысьлӧн гӧлӧсыс лоӧ медшӧр. 
19. Координационнӧй сӧветлӧн чукӧртчылӧм вылын примитӧм помшуӧмъяс оформитсьӧны Координационнӧй сӧветлӧн чукӧртчылӧмса сёрнигижӧдӧн чукӧртчылӧмсӧ нуӧдан лунсянь куим уджалан лунысь оз сёрӧнджык, кутшӧмӧс кырымалӧ Координационнӧй сӧветлӧн чукӧртчылӧм вылын веськӧдлысьыс.

Координационнӧй сӧветлӧн помшуӧмъяс лоӧны вӧзъян ногаӧсь да сёрнигижӧд кырымалан лунсянь куим уджалан лунӧн тӧдмӧдӧны Координационнӧй сӧветлӧн чукӧртчылӧмса сёрнигижӧдысь лӧсялана юкӧнъясӧн Координационнӧй сӧветӧ став пырысьӧс, Коми Республикаса олӧмӧ пӧртысь колана власьт органъясӧс, Коми Республикаын меставывса асвеськӧдлан органъясӧс, организацияясӧс.
20. Юалӧмъяс кузя, кӧні колӧ Коми Республикаса Веськӧдлан котырлӧн помшуӧм, Координационнӧй сӧвет урчитӧм пӧрадок серти дасьтӧ Коми Республикаса Веськӧдлан котырлӧн помшуӧмъяслысь балаяс.

Холопова, 10626 пас Т

